Դեկտեմբերի ֆլեշմոբի խնդիրների լուծումներ
Երկրորդ մակարդակ

1․ Եթե Արսենի մտապահած թվից հանեք 6, տարբերությունը մեծացնեք երկու անգամ, արտադրյալին ավելացնենք 5, ապա կստանանք 27։ Ո՞ր թիվն է մտապահել Արսենը։
Վերջից լուծվող խնդիր է։

 Ավելացնենք 5, ապա կստանանք 27 - կատարում ենք հակառակ գործողությունը՝ 

27 - 5 = 22

Մեծացնեք երկու անգամ կստացվի 22, հակառակը ՝ 22 : 2 = 11

Հանեք 6 կստացվի 11, հակառակը՝ 11 + 6 = 17

Արամի մտապահած թիվը կլինի՝ 17

Ստուգում 

17 - 5 = 11

11 x 2 = 22

22 + 5 =27

Անի Միրզոյան

Շողիկ Զեյնալյան

Պատասխան՝ 17։
2․ Քանի՞ եռանիշ կենտ թիվ կարելի է գրել՝ օգտագործելով միայն 0; 1; 2; 3 թվանշանները, եթե թվանշանները կարելի է կրկնել։
Քանի որ թիվը 0-ով չի կարող սկսվել, հետևաբար առաջին թվանշանի համար կարող ենք քննարկել 3 հնարավեր տարբերակ, իսկ երկրորդ և երրորդ թվանշանների դեպքում՝ 4 հնարավոր տարբերակ։ Բազմապատկելով տարբերակները՝ կստանանք բոլոր թվերը։ Քանի որ պահանջում է գտնել կենտ թվերի քանակը, բաժանելով ստացված թիվը 2-ի, կստանանք կենտ թվերի քանակը։

3x4x4=48

48:2 = 24

Հասմիկ Իսրայելյան
Պատասխան՝ 24։
3․240կգ կերը 40 հավը ուտում է 30 օրում։ Քանի՞ գրամ կեր է ուտում 1 հավը 1 օրում։

Նմանատիպ խնդիրները սովորողների մոտ միշտ շփոթմունք են առաջացնում և կարևոր է մեծ ուշադրություն դարձնել նրանց լուծման վրա: 

Քանի որ, ունենք 240 կգ կեր և 40 հավ, որոնք այդ կերը ուտում են որոշակի ժամանակահատվածում (մեր խնդրի դեպքում 30 օր), առաջին հերթին կհասկանանք թե տվյալ ժամանակահատվածում մեկ հավը քանի կիլոգրամ կեր կուտի: Դրա համար կերի քանակը կբաժանենք հավերի քանակի վրա 240 : 40 = 6 կգ 

Ստանում ենք, որ 30 օրում մեկ հավը ուտում է 6 կգ կեր, այստեղից կարող ենք ստանալ թե 1 օրում քանի գրամ կեր է ուտում մեկ հավը:

Նախ 6 կգ-ը արտահայտենք գրամներով

6կգ = 6000 գ

Այնուհետև 6000 : 30= 200 գրամ

Պատ՝ 200 գրամ:

Սմբատ Պետրոսյան

Մի հավը 30 օրում կերավ 6կգ կեր, մի հավը մի օրում կերավ 200գ կեր։

1 օրում 40 հավը կուտի՝

       240։30=8կգ=8000գ

     1 հավը 1 օրում կուտի՝

      8000։40=200գ

Անի Ավագյան

Կստացվի, որ յուրաքանչյուր օրում 40 հավը ուտում 1 240:30=8 կգ կեր, որն էլ համարժեք է 8000գ-ին: Այսինքն 1 հավը 1 օրում կուտի 8000:40=200 գ կեր

Արշակ Մարտիրոսյան
Պատասխան՝ 200։
4․ Սկյուռիկը գետնից իր փչակ բարձրանալիս կատարեց երեք ցատկ դեպի վերև, այնուհետև մեկ ցատկ ներքև, և կրկին երեք ցատկ վերև, մեկ ցատկ ներքև ու այդպես շարունակ մինչև փչակ հասնելը։ Քանի՞ ցատկ կատարեց սկյուռիկը մինչև փչակ հասնելը, եթե հայտնի է, որ փչակը գտնվում է գետնից 3մ 20սմ բարձրության վրա, իսկ սկյուռիկի յուրաքանչյուր ցատկի երկարությունը թե՛ վերև, թե՛ ներքև 4դմ է։

Նախ փչակի բարձրությունը արտահայտենք դեցիմետրերով՝  3մ 20սմ = 32դմ:

Առաջին երեք ցատկը բարձրանալիս սկյուռիկը կբարձրանա 12դմ, իսկ մեկ ցատկ իջնելիս բարձրությունը կլինի` 12-4=8դմ: Այսինքն յուրաքանչյուր չորս ցատկ կատարելիս սկյուռիկի բարձրությունը գետնից մեծանում է 8դմ-ով: 12-րդ քայլում բարձրությունը կլինի 8x3=24դմ, իսկ հաջորդ երկու ցատկը բարձրանալիս գետնց կունենա 32դմ բարձրուձյունը և կհասնի փչակին: Այսպիսով սկյուռիկը կկատարի 14 ցատկ:

Մենուա Հարությունյան

Նախ  սովորողների հետ կրկնեցինք երկարության չափման միավորները:

3մ 20սմ=320սմ է, 

4դմ=40սմ:

Սովորողները   նկատեցին, որ սկյուռիկը

4 ցատկի արդյունքում կբարձրանա 3·40-40=80սմ:

Հաջորդ 4 ցատկի արդյունքում նա կբարձրանա ևս 3·40-40=80սմ:

Հաջորդ 4 ցատկի արդյունքում նա կբարձրանա ևս 3·40-40=80սմ:

Այսպիսով՝ 4+4+4=12 ցատկի արդյունքում նա կբարձրանա 3·80=240սմ, ուրեմն նրան մնում է բարձրանալ  320-240=80սմ:

Այդ մնացած 80 սանտիմետրը  սկյուռիկը կբարձրանա, եթե կատարի  2 ցատկ  դեպի վերև՝  2·40=80սմ:

Այսպիսով՝   սկյուռիկը գետնից իր փչակ կբարձրանա 12+2=14 ցատկ կատարելով:

Գրետա Բակունց

Պատասխան՝ 14։
5․ Շախմատի մրցաշարին մասնակցում էր վեց շախմատիստ։ Քանի՞ պարտիա կայացավ, եթե յուրաքանչյուր շախմատիստ մնացած շախմատիստների հետ խաղաց միայն մեկ խաղ։ 

Ունենք 6 շախմատիստ։

 Սկսենք 1-ին խաղացողի հնարավոր պարտիաներից։ 

1-ին խաղացողը ունի 5 տարբերակ պարտիա խաղալու ( I, II, III, IV, V, VI  հետ )։

II խաղացողը ունի 4 տարբերակ պարտիա խաղալու, քանի որ արդեն 1-ին ի հետ խաղացել է (III, IV, V, VI  հետ )։

III խաղացողը ունի 3 տարբերակ , քանի որ արդեն 1-ինի և 2-ի հետ խաղացել է ։ Նույն տրամաբանությամբ 4-ը ունի 2 տարբերակ , 5-ը՝ 1 տարբերակ , իսկ 6-ը արդեն բոլորի հետ խաղացել է և չունի ոչ մի պարտիայի տարբերակ։ Հետևաբար ունեցանք 1 + 2 + 3 + 4 + 5 = 15 պարտիա։

Լյովա Սարգսյան

6 շախմատիստներին պատկերենք շրջանների տեսքով, ինչպես ցույց է տրված նկարում։ Որպեսզի հաշվելիս կրկնություններից խուսափենք, ապա գունավոր գծերով ցույց տանք, թե յուրաքանչյուր շախմատիստ քանի խաղ խաղաց մնացածի հետ։ Հաշվելով գունավոր գծերի քանակը՝ կգտնենք, թե քանի պարտիա կայացավ․ 15 պարտիա

Ելենա Օհանյան

Պատասխան՝ 15։
6․ Պարկում կա 6 կարմիր և 6 կապույտ գնդիկներ։ Առանց նայելու ամենաքիչը քանի՞ գնդիկ պետք է հանել պարկից, որ առնվազն 2 գնդիկը լինի կապույտ։
Պարկի մեջ կա 12 գնդիկ։ Ենթադրենք առջին վեց գնդիկները հանելիս վեցն էլ կարմի գնդիկներ են եղել։ Պարկում կմնա 6 գնդիկ, որոնք կապույտ են։ Ուստի որն էլ հանենք կապույտ կլինի։ Հաջորդ երկու գնդիկները կլինեն կապույտ։

Առանց նայելու առնվազն 8 գնդիկ պետք է հանենք պարկից, որ երկու  գնդիկը լինի կապույտ։

Անի Միրզոյան

Քանի որ առնվազն 2 գնդակ պետք է լինի կապույտ, ապա պարկից պետք հանել բոլոր 6 կարմիր գնդիկները  և ևս երկու կապույտ գնդիկ։ Ընդհանուր կստանանք՝  6+2=8 գնդիկ

Շողիկ Զեյնալյան

Պատասխան՝ 8։
7․ Ձմեռ պապը 200 նվերը մեկական բաժանեց չորրրդ, հինգերորդ դասարանցիներին և դասավանդողներին։ Հայտնի է, որ նվերների կեսը տվեց չորրորդ դասարանցիներին, բոլոր նվերների կեսի կեսի կեսը՝ դասավանդողներին, իսկ մնացածը՝ հինգերորդցիներին։ Քանի՞ հինգերորդ դասարանցի կար։
Քանի որ ընդհանուր նվերների քանակը 200 է և նվերների կեսը տվեց չորրորդ դասարանցիներին, բոլոր նվերների կեսի կեսի կեսը՝ դասավանդողներին, իսկ մնացածը՝ հինգերորդցիներին, հետևաբար, բաժանելով համապատասխան մասերին կգտնենք չորրորդ դասարանցիներին և դասավանդողներին տրված նվերների քանակը։ Ամբողջից հանելով դրանց գումարը՝ կստանանք 5-րդ դասարանցիների քանակը։

200։2=100

200:8=25

200-125=75

Հասմիկ Իսրայելյան

 Պատասխան՝ 75։
8․ Քանի՞ անգամ կմեծանա ուղղանկյան մակերեսը, եթե նրա բոլոր կողմերը մեծացնենք 3 անգամ։

Ուղղանկյան մակերես թեման սովորողների ամենասիրելի թեմաներից է, քանի որ հեշտ է այն տեսնել գործնականում: Նմանատիպ խնդիրները հեշտ է լուծել՝ վերցնել որևե ուղղանկյուն կոնկրետ չափերով: Օրինակ ուղղանկյուն, որի երկարությունը 2 է, լայնությունը 1:

Այս ուղղանկյան մակերեսը կլինի S=1 x 2 = 2

Հիմա նրա բոլոր կողմերը՝ այսինքը երկարությունը և լայնությունը մեծացնենք 3 անգամ: Լայնությունը կդառնա 3, իսկ երկարությունը՝ 6: Մակերեսը կլինի՝

S= 3 x 6 = 18 

Առաջին ուղղանկայ  դեպքում մակերեսը ստացել էինք 2, իսկ կողմերը մեծացնելուց հետո 18, որպեսզի գտնենք քանի անգամ է մեծացել 18 : 2 =9

Ավելի կարճ լուծում կլիներ ուղղակի 3 x 3 = 9:

Սմբատ Պետրոսյան

Քանի որ ուղղանկյան մակերեսը հաշվում ենք լայնությունն ու երկարությունը բազմապատկելով իրար, ապա եթե լայնությունն ու երկարությունը 3-ական անգամ մեծացնենք, կստանանք, որ նոր ուղղանկյան մակերեսը 3x3=9 անգամ ավելի մեծ կլինի նախորդից

Արշակ Մարտիրոսյան

Պատասխան՝ 9։
9․ Գրքի էջերը համարակալելու համար օգտագործվել է 222 թվանշան։ Քանի՞ էջ ունի գիրքը, եթե համարակալումը կատարվել է առաջին էջից սկսած։

Նախ հաշվենք միանիշ և երկնիշ թվերի թվանշանների քանակը՝ 9+90x2= 189: Այնուհետև տեսնենք թե քանի թվանշան է մնում օգտագործելու 

222-189=33: Եռանիշ թվերով թվագրված համարների քանակը կլինի 33:3= 11: Այսպիսով կունենանք`  9+90+11=110 էջ:

Մենուա Հարությունյան

Քանի որ միանիշ թվերի քանակը 9 է, ուստի գրքի    միանիշ  էջերը համարակալելու համար անհրաժեշտ է 9·1=9 թվանշան: 

Քանի որ երկնիշ  թվերի քանակը 90 է, ուստի գրքի    երկնիշ  էջերը համարակալելու համար անհրաժեշտ է 90·2=180 թվանշան: 

Այսպսիսով՝  Գրքի միանիշ  և երկնիշ  էջերը համարակալելու համար անհրաժեշտ է օգտագործել 9+180=189 թվանշան:

Ուրեմն մնում է օգտագործել 222-189=33 թվանշան:

Քանի որ յուրաքանչուր եռանիշ թիվ գրելու համար անհրաժեշտ է օգտագործել  3 թվանշան, ուստի 33 թվանշանը օգտագործվել է

33:3=11 եռանիշ էջ համարակալելու համար:

Այսպիսով՝  գիրքն  ունի  9+90+11=110 էջ: 

Գրետա Բակունց

Պատասխան՝ 110։
10․ Ձմեռ պապը երեխաներից ստացել է 220 նամակ։ Քանի՞ րոպե կպահանջվի Ձմեռ պապիկից բոլոր նամակները կարդալու համար, եթե նա 1 ժամում կարդում է 60 նամակ և յուրաքանչյուր նամանակ կարդում է նույն ժամանակահատվածում։
Ունենք 220 նամակ և Ձմեռ պապը 1 ժամում կարդում է 60 նամակ։ Քանի որ յուրաքանչյուր նամակ կարդում է նույն ժամանակահատվածում, հետևաբար կարող ենք ասել, որ Ձմեռ պապը 1 րոպեում կարդում է 1 նամակ (1ժ = 60 ր , 60րոպեում 60 նամակ հետևաբար 1 րոպեում կարդում է 1 նամակ ) ։ 

Այժմ կարող ենք պնդել , որ Ձմեռ պապը 220 նամակը  կկարդա 220 րոպեում։

Լյովա Սարգսյան

Ելենա Օհանյան

Պատասխան՝ 220։
